
ᐱᔾᔪᑎᓕ

ᒃ: 
ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᖃᐅᑎᒃᓴᖏᓐᓄᑦ ᐊᑐᐊᒐᖅ ᐆᒃᑑᑎᖓᑦ ᑐᒃᓯᕋᖅᑐᑦ ᖁᓪᓕᖅ ᐆᒻᒪᖁᑎᖃᐅᑎᖃᕐᕕᒃ ᑎᒥᖁᑖ 

ᑐᓂᔭᐅᔪᖅ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑐᑦ ᑲᑎᒪᔨᖏ ᒪᐃ 2020 

ᐅᓇ ᑲᑎᒪᐅᑎᒃᓴᖅ ᑐᓂᔭᐅᔪᖅ ᐆᒪᔪᓄᑦ ᐱᐅᖅᓱᐊᖅᑎᑦ ᓯᓚᕐᔪᐊᕐᒥ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐊᒻᒪᓗ ᐸᒻᐱᓇ 

ᑎᒥᖓ. ᐃᑲᔪᖅᑐᒍᑦ ᓴᖕᖏᒡᓕᕙᓪᓕᐊᑐᐃᓐᓇᖅᑐᖅ ᐆᒻᒪᖁᑎᒃᓴᓄᑦ ᐊᑐᐊᒐᖅ ᖃᓄᐃᓕᖓᓂᕆᓂᐊᖅᑕᖓᑦ ᐅᑯᐊᓗ 

ᓄᖑᑎᕆᓇᓱᒃᑐᑦ ᐊᑦᑎᒃᓯᓯᒪᑎᑦᑎᓇᓱᒃᑐᑦ ᑏᓱᕐᒥ ᐊᑐᖅᑐᓂᒃ ᑐᓂᓯᓯᒪᓗᑎᒃ ᓄᓇᒥᑦ ᐆᒻᒪᖁᑎᖃᐅᑎᒃᓴᓂᒃ ᓂᐅᕕᕐᓗᑎᒃ 

ᖃᑭᔾᔪᑎᒃᓴᒥᖕᓄᑦ ᐅᑯᐊ ᐃᓄᖕᓂᑦ-ᐃᖏᕐᕋᑎᑕᐅᔪᑦ ᐊᒻᒪᓗ ᐊᐅᓚᑦᓯᔨᑦ ᐊᒻᒪᓗ ᓄᓇᕗᒻᒥᐅᑦ. ᑕᒪᕐᒥᒃ ᐱᖓᓱᑦ 

ᐊᐅᓚᑦᓯᔨᑦ ᑐᓂᓯᓯᒪᔪᑦ ᐃᓛᒃᑯᑦ ᑭᐅᓯᔾᔪᑎᒥᖕᓂᒃ ᑖᒃᑯᓄᖓ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑎᑦ ᑲᑎᒪᔨᑦ 

ᑖᒃᑯᓄᖓ ᖁᓪᓕᒃᑯᓂᑦ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ ᐆᒃᑑᑎᖓᑦ ᔪᓚᐃ 2020-ᒥ.      

ᖁᔭᓐᓇᒦᒃ ᖁᓪᓕᒃᑯᑦ ᓴᕿᑦᑎᓇᓱᐊᖅᐳᑦ ᑕᒪᑐᒥᖓ  ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ ᐱᓇᓱᐊᕈᑎᒋᔭᑎᒃ 

ᐊᑐᓗᐊᕈᓐᓃᕐᓂᐊᕐᒪᑕ ᑏᓱᕐᒥᒃ, ᑭᓯᐊᓂ ᐊᑐᐊᒐᖅ ᑕᐃᒪᓐᓇᐃᓕᖓᓪᓗᓂ ᐊᔭᐅᕆᔾᔪᑕᐅᓗᐊᓐᖏᑦᑐᖅ 

ᐊᑐᓕᖅᑎᑕᐅᔭᕆᐊᖃᕐᓂᖓᑦ ᓄᓇᒥᑦ ᐆᒻᒪᖁᑎᖃᕈᑎᒃᓴᓄᑦ ᓄᓇᕗᒻᒥ ᐊᒻᒪᓗ ᑕᐃᒪᐃᒻᒪᑦ ᐃᑲᔫᑎᓂᖓ ᐊᑕᓗᐊᕋᓂ 

ᐃᑯᒻᒪᕇᒃᑯᓐᓄᑦ ᐆᒻᒪᖁᑎᖃᒃᓴᓄᑦ ᐋᕿᒃᓯᒪᔾᔪᑎᒃᓴᖅ ᐅᒡᕙᓘᓐᓃᑦ ᓄᓇᕗᒧᑦ ᐃᓂᓕᐅᕈᑎᒋᓐᖏᑕᖓ ᓄᓇᕗᒻᒥ 

ᐆᒻᒪᖁᑎᖃᐅᑎᖃᕆᐊᖃᕐᓂᖏᓐᓄᑦ. ᑕᐃᒪᓕ ᒫᓐᓇᐅᔪᖅ ᐃᒪᓐᓇᐃᓕᖓᔪᖅ, ᐅᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐊᑐᐊᒐᖅ ᓄᖃᖓᑎᑦᑎᔫᒥᒐᔭᖅᑐᖅ ᓄᓇᓕᖕᓂᒃ ᑮᓇᐅᔭᓕᐅᕈᑎᒃᓴᓄᑦ ᐱᕙᓪᓕᐊᑎᑦᑎᓂᖅ ᐊᒻᒪᓗ ᐱᔪᓐᓇᖅᓯᑎᓪᓗᒋᑦ 

ᐃᓄᖕᓂᖔᓐᖏᑦᑐᓂᒃ ᑲᒻᐸᓂᑦ ᑮᓇᐅᔭᓕᐅᕈᑎᒋᓗᒍ ᓯᕗᓕᐅᕐᓗᒋᑦ ᓄᓇᕗᑦ ᓄᓇᖏᑦ. 



ᐸᒻᐱᓇ ᑎᒥᖓ ᐊᑐᓕᖁᔭᐅᔪᑦ ᖁᓪᓕᒃᑯᑦ  ᐆᒻᒪᖁᑎᓕᕆᔨᖏᑦᑕ ᑎᒥᖁᑖ ᑖᔅᓱᒧᖓ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᖃᐅᑎᒃᓴᖏᓐᓄᑦ ᐊᑐᐊᒐᒃᓴᒥᒃ ᐆᒃᑑᑎᖓᑦ | 

ᖃᓄᐃᓐᓂᕆᓯᒪᔭᖓ 

• ᕿᓱᖃᓐᖏᑦᑐᒦᒻᒪᑕ ᐊᒻᒪᓗ ᐅᖓᓯᒃᑑᑕᐅᓪᓗᑎᒃ ᐃᒻᒥᖕᓄᑦ ᓄᓇᓖᑦ, ᓄᓇᕗᑦ ᐊᔾᔨᐅᓐᖏᑦᑐᒥᒃ 

ᐆᒻᒪᖁᑎᖃᕐᕕᒃᓴᖃᖅᐳᖅ ᓄᓇᒥ. ᑕᒪᓐᓇ 99%-ᒥᒃ ᑏᓱᕐᒥᒃ ᐊᑐᖃᑦᑕᕐᒪᑕ ᐊᕐᕌᒍᑕᒫᑦ ᐆᒻᒪᖁᑎᖃᐅᑎᒋᓪᓗᒍ 

ᐊᒻᒪᓗ ᐅᖂᓴᐅᑎᒋᓪᓗᒍ, ᐳᖅᑐᓛᖅ ᓇᓂᑐᐃᓐᓇᖅ ᑏᓱᕐᒥᒃ ᐊᑐᖅᑐᑦ ᑕᒪᐃᓐᓂ ᑎᐅᓕᑐᐊᓕᓂ ᐊᒻᒪᓗ ᑲᓇᑕᒥ 

ᐊᕕᒃᑐᖅᓯᒪᔪᖏᓐᓂ.1 

• ᒪᑭᒪᔾᔪᑕᐅᔪᓐᓇᖅᑐᑦ ᑮᓇᐅᔭᓕᐅᕈᑕᐅᓗᑎᒃ ᐃᓗᐊᓂ ᓄᓇᖓᑦᑕ ᐅᓄᓐᖏᑑᔪᑦ. ᑲᓇᑕᐅᑉ ᒐᕙᒪᒃᑯᖏᑦ 

ᑐᓂᓯᕙᒃᑐᑦ ᐊᖏᓛᖅ ᑮᓇᐅᔭᒃᓴᕆᔭᐅᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᓖᑦ ᐊᓯᖃᓐᖏᑦᑐᖅ 

ᑭᓯᐊᓂᐅᓪᓗᑎᒃ ᒐᕙᒪᑐᖃᒃᑯᓂᑦ ᑮᓇᐅᔭᒃᓴᖅᑖᖅᑎᑕᐅᓯᒪᓗᑎᒃ. ᐅᓄᖅᓯᕙᓪᓕᐊᕗᑦ ᓄᓇᓕᖕᓂ 

ᒪᑭᒪᔾᔪᑕᐅᔪᓐᓇᖅᑐᑦ ᑮᓇᐅᔭᓕᐅᕈᑎᒋᓗᒋᑦ ᐃᓗᐊᓂ ᓄᓇᖓᑦᑕ ᑎᑭᐅᓯᒪᓕᕈᑎᒋᔪᓐᓇᖅᑕᖓᑦ ᐃᒻᒥᖕᓂᒃ-

ᒪᑭᒪᑎᑐᓐᓇᕐᓗᑎᒃ ᐊᒻᒪᓗ ᑮᓇᐅᔭᓕᐅᕐᓗᑎᒃ.   

• ᐅᑯᐊ ᓄᓇᕗᑦ ᒐᕙᒪᒃᑯᑦ 2007 ᐃᑯᒻᒪᑏᑦ ᐆᒻᒪᖁᑎᓄᑦ ᐊᑐᐊᒐᑦ 2 ᑐᓂᓯᓯᒪᓚᐅᖅᑐᖅ ᑕᐅᑦᑐᕐᒥᖕᓂᒃ 

ᐆᒻᒪᖁᑎᖃᐅᑎᒃᓴᓄᑦ ᐊᑭᑐᓐᖏᑦᑐᑦ, ᑲᔪᓰᓐᓇᕐᓂᐊᖅᑐᑦ, ᐊᑑᑎᖃᖅᑐᑦ ᐊᒻᒪᓗ ᐊᕙᑎᒧᑦ ᐊᑑᑎᖃᖅᑐᑦ. ᐅᓇ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ ᐃᓚᒋᔭᖓ ᐃᑲᔪᕐᓂᐊᖅᑐᖅ ᐃᑯᒪᕇᑦ ᐆᒻᒪᖁᑎᑦ 

ᐊᑐᐊᒐᕐᒥᒃ.    

• ᐅᑯᐊ ᓄᓇᕗᑦ ᒐᕙᒪᒃᑯᑦ ᓴᕿᓯᒪᔭᖓᑦ 2016 ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐊᑐᐊᒐᖅ 3 

ᐊᑐᕆᐊᖃᖅᑎᑦᑎᓯᒪᔪᖅ ᐊᐅᓚᑦᓯᔨᖓᓂᒃ ᒪᓕᒡᓗᑎᒃ ᐱᖁᔭᕋᓛᓂᒃ ᓇᖕᒥᓂᖃᖅᑐᓕᕆᓂᕐᒧᑦ ᐊᑐᖅᑕᐅᔪᒃᓴᓂᒃ 

ᐅᑯᐊ ᓯᕗᓪᓕᐅᑎᑦᑎᔭᕆᐊᖃᕐᓂᖏᓐᓄᑦ ᐃᓄᖕᓂᒃ ᓇᖕᒥᓂᖃᕐᑎᑦᑎᓗᑎᒃ ᐊᒻᒪᓗ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓗᑎᒃ. ᐅᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ ᑐᓂᓯᓯᒪᔪᓐᓇᖅᑐᖅ 

ᑕᐃᒫᒃᑕᐅᖅ ᓯᕗᓪᓕᐅᑎᓯᒪᓗᒋᑦ ᓄᓇᕗᒻᒥ ᐃᓄᖏᑦ. 

• ᖁᓪᓕᒃᑯᑦ ᐅᖃᖅᓯᒪᔪᑦᑕᐅᖅ ᐅᓇ ᑎᓕᔭᐅᓯᒪᓂᕆᔭᑎᒃ ᐊᑦᑎᒃᓯᑎᓪᓗᒍ ᑏᓱᕐᒥᒃ ᐊᑐᓗᐊᖅᑐᑦ ᐆᒻᒪᖁᑎᓄᑦ 

ᐊᒻᒪᓗ ᐊᑐᖅᑕᐅᕙᓪᓕᐊᓕᕐᓗᑎᒃ ᓄᓇᒥᑦ ᐆᒻᒪᖁᑎᖃᕐᓗᑎᒃ ᓄᓇᕗᒻᒥ ᑐᓂᓯᓯᒪᓗᑎᒃ 

ᐊᑦᑕᕐᓇᖅᑐᖃᓐᖏᑦᑐᓂᒃ, ᐊᑑᑎᖃᖅᑐᓂᒃ ᐊᒻᒪᓗ ᐊᑭᑐᓐᖏᑦᑐᓂᒃ ᐆᒻᒪᖁᑎᖃᕐᑎᑦᑎᓗᑎᒃ.  

• ᐅᑯᐊ ᖁᓪᓕᒃᑯᑦ ᐆᒻᒪᖁᑎᓕᕆᔨᒃᑯᑦ ᑯᐊᐳᕆᓴᓐ ᐱᖁᔭᕐᔪᐊᖓ ᐋᕿᒋᐊᓚᐅᖅᑐᖅ 2018 ᐊᔪᖏᑎᑦᑎᓪᓗᑎᒃ 

ᓄᓇᕗᒻᒥ ᐃᒻᒥᒃᑰᖅᑐᓂᑦ ᐆᒻᒪᖁᑎᖃᕐᑎᑦᑎᔨᖏᑦ ᐊᒻᒪᓗ ᓂᐅᕐᕈᑎᒋᓗᒋᑦ ᖁᓪᓕᒃᑯᓄᑦ ᐊᑖᒍᑦ ᒪᓕᒡᓗᒍ 

ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ.  

• ᖁᓪᓕᒃᑯᑦ ᐊᑐᖅᑕᐅᓂᖓᓂᒃ ᖃᐅᔨᓴᕈᑎᖃᖅᓗᑎᒃ ᐊᑐᐊᒐᖅ ᐊᔪᖏᔾᔪᑎᒋᔭᖓᑦ 

ᐆᒻᒪᖁᑎᖃᕐᑎᑦᑎᕗᔪᓐᓇᖅᖢᑎᒃ ᐊᒻᒪᓗ ᓂᐅᕐᕈᑎᒋᓗᒍ ᓄᓇᒥᑦ ᐆᒻᒪᖁᑎᖃᕐᑎᑦᑎᔾᔪᑎᒋᔭᑎᒃ.  

• ᑲᔪᓯᔪᖅ ᑏᓱᕐᒥᑦ ᓯᓚᐅᑉ ᐅᖂᓂᖓ ᐊᓯᑦᔨᖅᑕᐅᔪᖅ, ᓄᓇᓕᖕᓂ ᓯᓚᖓ ᐊᓂᕐᓵᖅᑕᖅ ᐱᐅᒋᔭᐅᕙᓐᖏᑦᑐᖅ, 

ᐊᒻᒪᓗ ᓄᓇ ᐊᒻᒪᓗ ᐃᒪᖏᑦ ᐊᒃᑐᖅᑕᐅᔪᑦ ᑏᓱ ᑯᕕᖃᑦᑕᕐᓂᖓᓄᑦ, ᐊᒻᒪᓗ ᐋᓐᓂᐊᓕᖅᑎᑦᑎᕙᒃᑐᖅ ᐃᓄᖕᓂᒃ 

ᐊᒃᑐᐃᓯᒪᔪᖅ. 

• ᐆᒻᒪᖁᑎᑦ ᐊᑭᖏᑦ ᒫᓐᓇᐅᔪᖅ ᑭᓯᐊᓂ ᐊᑭᒡᓕᒋᐊᕈᑎᖃᖅᖢᑎᒃ ᓄᓇᕗᒻᒥ ᑮᓇᐅᔭᓕᕆᔨᒃᑯᖏᓐᓂᑦ ᐊᒻᒪᓗ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; ᐆᒻᒪᖁᑎᖃᕐᑎᑦᑎᓂᖅ ᑏᓱᕐᒨᖅᑐᓂᒃ ᑮᓇᐅᔭᓕᐅᕈᑕᐅᔪᓐᓇᓐᖏᑦᑐᖅ ᓄᓇᖓᓂ. 

 
1 https://www.pembina.org/pub/diesel-reduction-progress-remote-communities 

2 https://gov.nu.ca/edt/documents/ikummatiit-energy-strategy 

3 https://nni.gov.nu.ca/sites/nni.gov.nu.ca/files/English%20Policy%20for%20April%2001%202017.pdf 

• ᖃᓂᒋᔮᓂ ᐊᕙᖓᑕ ᐊᑭᖓ ᐊᑭᓕᐅᑕᐅᔪᑦ ᑏᓱᕐᒥᒃ ᐅᖅᓱᐊᓗᒃ ᐆᒻᒪᖁᑎᖃᕈᑎᒋᓪᓗᒍ ᑐᓂᔭᐅᕙᒃᑐᖅ 

ᐅᖅᓱᐊᓗᓕᕆᔨᒃᑯᓄᑦ ᑲᒻᐸᓂᐅᔪᓄᑦ ᓯᓚᑖᓂ ᓄᓇᕗᑦ. 

• ᐅᖓᑖᓂ 13 ᐅᑭᐅᑦ ᑕᐃᒪᖓᓂᑦ ᓴᕿᑕᐅᓚᐅᖅᑎᓪᓗᒍ ᐃᑯᒻᒪᑏᑦ, ᐆᒻᒪᖁᑎᓄᑦ ᐊᑐᐊᒐᖅ 

ᐊᔭᐅᕆᔪᓐᓃᓚᐅᖅᑐᑦ ᐊᒻᒪᓗ ᐃᑲᔪᕈᓐᓃᖅᖢᑎᒃ ᓴᓇᔪᓐᓇᕐᓂᖏᓐᓄᑦ ᓄᓇᒥᑦ ᐆᒻᒪᖁᑎᖃᐅᑎᒃᓴᐃᑦ ᐊᒻᒪᓗ 

ᓄᖑᔮᓐᖏᑦᑐᒥᒃ ᐆᒻᒪᖁᑎᖃᕐᑎᑦᑎᔾᔪᑏᑦ ᐅᑯᐊ ᐃᑲᔫᑎᒐᔭᖅᑎᓪᓗᒋᑦ ᓄᓇᕗᒻᒥᐅᓄᑦ. 

• ᐋᕿᑦᑎᐊᖅᓯᒪᓪᓗᑎᒃ - ᓴᓇᓯᒪᔪᑦ ᐆᒻᒪᖁᑎᓄᑦ ᐊᑐᐊᒐᖅ ᐊᔪᖏᑎᑦᑎᔪᓐᓇᖅᑐᖅ ᐱᕚᓪᓕᕈᑎᒋᓗᒍ ᓄᓇᒥᑦ 

ᐆᒻᒪᖁᑎᖃᕐᑎᑦᑎᔨᑦ ᓄᓇᕗᒻᒥ - ᐃᖅᑲᓇᐃᔮᖃᕐᑎᑦᑎᓗᑎᒃ ᐊᒻᒪᓗ ᑮᓇᐅᔭᕐᓂᒃ ᐃᓯᖅᐸᓪᓕᐊᑎᑦᑎᓗᑎᒃ 

ᐃᓄᖕᓄᑦ ᐊᐅᓚᑦᓯᔨᖏᓐᓄᑦ. 

ᐃᓱᒪᒋᑦᑎᐊᕆᐊᖃᖅᑕᖏᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ  

• ᐅᑯᐊ ᓄᓇᕗᑦ ᒐᕙᒪᒃᑯᑦ ᑐᑭᖃᑦᑎᐊᖅᑐᓂᒃ ᐊᒻᒪᓗ ᐱᒻᒪᕆᐅᔪᓂᒃ ᐃᓂᖃᖅᑐᑦ ᐱᔭᒃᓴᓂᒃ ᓴᓂᐊᓂ 

ᐱᓕᕆᖃᑎᒋᓗᒋᑦ ᖁᓪᓕᒃᑯᑦ ᖃᐅᔨᔭᐅᑎᑦᑎᐊᕐᓗᒍ ᐱᒻᒪᕆᐅᓂᖓᓂ ᓴᓇᑦᑎᐊᖅᓯᒪᔪᑦ ᐊᒻᒪᓗ 

ᐊᑐᓕᖅᑎᑕᐅᑦᑎᐊᖅᓯᒪᔪᑦ ᐆᒻᒪᖁᑎᑦ ᐊᑐᐊᒐᖅ ᓄᓇᕗᒻᒥ.  

• ᓴᖕᖏᑦᑎᐊᖅᑐᖅ ᐋᕿᑦᑎᐊᖅᓯᒪᓗᑎᒃ-ᓴᓇᓯᒪᔪᖅ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ 

ᐃᓚᐅᑎᑦᑎᔭᕆᐊᖃᕐᓂᐊᖅᑐᖅ ᐊᔾᔨᒌᓐᖏᑦᑐᓂᑦ ᐊᐅᓚᑦᓯᕕᖏᓐᓂᑦ ᒐᕙᒪᒃᑯᑦ (ᒥᓂᔅᑕ ᐆᒻᒪᖁᑎᓕᕆᔨᒃᑯᑦ, 

ᒥᓂᔅᑕ ᓄᓇᓕᖕᓂ ᐊᒻᒪᓗ ᒐᕙᒪᓕᕆᓂᕐᒧᑦ (ᐅᖅᓱᐊᓗᓂᕆᔨᒃᑯᑦ) ᒥᓂᔅᑕ ᑮᓇᐅᔭᓕᕆᔨᒃᑯᑦ). ᐃᓚᐅᔾᔪᑎᖏᑦ 

ᑐᑭᒧᐊᒃᑎᑦᑎᖃᑕᐅᓂᐊᕐᒪᑕ, ᐊᓯᑦᔩᕙᒡᓗᓯᒃ ᒪᓕᒐᕐᓂᒃ ᐊᑐᐊᒐᕐᓂᒃ ᐊᒻᒪᓗ/ᐅᒡᕙᓘᓐᓃᑦ ᐱᖁᔭᕋᓛᓂᒃ, 

ᐅᒡᕙᓘᓐᓃᑦ ᓴᕿᑦᑎᓗᑎᒃ ᐃᑲᔫᑎᒃᓴᓂᒃ ᐱᓕᕆᑎᑦᑎᔾᔪᑕᐅᔪᓂᒃ ᐅᑯᐊᓗ ᒪᓕᑦᑎᐊᖅᑐᑦ ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᕐᒥᒃ. 

• ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ ᐱᑕᖃᕆᐊᖃᕐᓂᐊᖅᑐᖅ ᐃᓚᖏᓐᓂᒃ ᐱᖁᔭᕋᓛᑦ 

ᐊᓯᑦᔨᕐᓗᒋᑦ ᐊᔪᕈᓐᓃᕐᓂᐊᕐᒪᑕ ᐱᔪᓐᓇᕐᒥᓗᑎᒃ ᐊᔪᖏᓐᓂᐊᕐᒪᑕ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ 

ᐊᖏᕈᑎ ᐊᑭᒃᓴᖏᓐᓄᑦ, ᐊᒻᒪᓗ ᖃᐅᔨᓇᓱᒃᑕᐅᑦᑎᐊᕐᓗᑎᒃ ᐊᓯᖏᓐᓂᑦ ᐊᑭᖏᑦ ᓯᓚᑖᓂᑦ ᖁᓪᓕᒃᑯᑦ ᐊᒻᒪᓗ 

ᐃᓚᓕᐅᑎᓯᒪᓗᒋᑦ ᐊᑭᖏᑦ ᒫᓐᓇᐅᔪᖅ ᐃᓱᒪᒋᔭᐅᔪᑦ ᐃᓗᐊᒍᑦ ᐱᖁᔭᕋᓛᑦ ᐋᕿᒃᓯᒪᔾᔪᑎᒋᓂᐊᖅᑕᖏᓐᓄᑦ.    

• ᐅᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ ᑖᓐᓇᑦᑕᐃᓐᓇᖅ ᐊᓯᕈᖅᐸᓪᓕᐊᕙᒃᑐᖅ 

ᓄᓇᕗᑦ ᒐᕙᒪᒃᑯᑦ ᐊᑐᐊᒐᖅ ᑎᓕᓯᒪᔾᔪᑖ ᐃᑲᔪᕐᓗᑎᒃ ᐆᒻᒪᖁᑎᖃᕐᑎᑦᑎᔨᐅᓂᖅ ᒐᕙᒪᒃᑯᓂ 

ᓯᕗᓪᓕᖅᐸᐅᑎᑕᐅᓪᓗᓂ. ᓯᕗᓕᐅᖅᑎᑦ ᐱᑕᖃᕆᐊᖃᖅᑐᖅ ᐱᑕᖃᕈᓐᓃᖅᑎᑦᑎᓂᐊᖅᑐᓂᒃ ᑐᓗᖅᑕᐅᑎᓂᒃ 

ᒫᓐᓇᐅᔪᖅ ᓄᖃᕐᑎᑦᑎᓯᒪᔪᑦ ᓄᓇᒥᑦ ᐆᒻᒪᖁᑎᖃᐅᑎᒃᓴᓂᒃ ᐱᕙᓪᓕᐊᑎᑦᑎᔭᕆᐊᒃᓴᖅ.      

ᐊᑐᓕᖁᔭᐅᔪᑦ ᑕᒪᑐᒧᖓ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐊᑐᐊᒐᖅ 

• ᐅᑯᐊ ᓄᓇᕗᑦ ᒐᕙᒪᒃᑯᑦ ᓴᓇᖃᑎᖃᓪᓗᐊᖅᑐᑦ ᖁᓪᓕᒃᑯᓂᒃ ᐅᑯᓂᖓ ᐊᓯᑦᔩᓗᑎᕐ ᑕᒡᕗᖓ ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ: 

o ᖃᐅᔨᒪᔭᐅᓕᕐᑎᑦᑎᐊᕐᓗᒋᑦ ᐃᓄᖕᓂᑦ ᓇᖕᒥᓂᕆᔭᐅᖕᒪᑕ ᓄᓇᒥᑦ ᐆᒻᒪᖁᑎᖃᕈᑎᑦ – ᐅᓇ ᐊᑐᐊᖓᖅ 

ᒫᓐᓇᐅᔪᖅ ᑎᓕᓯᓯᒪᓐᖏᑦᑐᖅ ᖃᓄᑐᐃᓐᓇᖅ ᐱᓯᒪᔪᓂᒃ ᐃᓄᖕᓂᑦ-ᐱᒋᐊᖅᑎᑕᐅᓯᒪᓗᑎᒃ 

ᐱᓕᕆᐊᖑᓂᐊᕐᓂᖏᓐᓂᒃ ᐅᒡᕙᓘᓐᓃᑦ ᓴᕿᑦᑎᓂᐊᕐᒪᖔᑕ ᓄᓇᓕᖕᓂ ᐃᖅᑲᓇᐃᔮᒃᓴᓂᒃ ᐊᒻᒪᓗ 

ᐃᖅᑲᓇᐃᔭᖅᑎᑦᑎᓗᑎᒃ. 

o ᐋᕿᒃᓯᓗᑎᒃ ᓄᓇᓕᖕᓂ-ᐱᓯᒪᔪᓂᒃ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖏᑦ –  

ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᑮᓇᐅᔭᒃᓴᖃᕐᑎᑕᐅᓗᑎᒃ ᐊᔾᔨᒌᓐᖏᑦᑐᓂᒃ 

ᐊᑭᖃᕐᕕᒃᓴᖃᕐᓗᑎᒃ ᒪᓕᒡᓗᒍ ᐊᔾᔨᒌᓐᖏᒻᒪᑕ ᐊᑭᓕᐅᑎᒃᓴᐃᑦ ᐊᑐᓂ ᓄᓇᓕᖕᓂ.    

o ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ ᐊᑭᑐᓂᖅᓴᐅᓗᑎᒃ – The 

ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ ᐊᑭᑦᑐᕆᐊᖅᓯᒪᓗᑎᒃ $0.50-ᒥᑦ 

ᐊᒻᒪᓗ $.62 ᐊᑕᐅᓯᖅ ᑭᓗᒍᐊᑦ. ᓈᒻᒪᒃᑐᖅ  ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ 

ᒪᓕᑦᑎᐊᕐᓗᑎᒃ ᐊᒥᐊᒃᑯᓂᒃ ᖁᓪᓕᒃᑯᓄᑦ, ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐃᒻᒪᖄ ᒐᕙᒪᑐᖃᒃᑯᑦ 

ᐃᓚᒋᔭᐅᓗᑎᒃ ᐱᖃᓯᐅᑎᓐᖏᓪᓗᒋᑦ ᐊᐅᓚᑦᑎᔾᔪᑎᒃᓴᓄᑦ ᐊᒻᒪᓗ ᓴᓇᔭᕆᐊᖃᖅᑐᓄᑦ ᐊᑭᖏᒃ. ᐆᒪᔪᓄᑦ 

ᐱᐅᖅᓱᐊᖅᑎᑦ ᓯᓚᕐᔪᐊᕐᒥ- ᑲᓇᑕ / ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ / ᐸᒻᐱᓇᒃᑯᓗ ᖁᕕᐊᓱᑐᐃᓐᓇᑦᑐᑦ 

ᑐᓴᕐᑎᑦᑎᑲᓐᓂᕈᓐᓇᕈᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ ᐊᒻᒪᓗ ᑐᑭᒧᐊᒃᑎᓪᓗᒋᑦ ᑕᒪᑐᒧᖓ ᓇᒻᒪᒐᔭᖅᑐᓂᒃ 

ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᖏᓂᖏᑦ ᐱᑕᖃᕆᐊᖃᕋᔭᖅᑐᖅ ᐊᒻᒪᓗ 

ᖃᓄᖅ ᐊᑭᑦᑐᕆᐊᕋᔭᕐᒪᖔᑕ ᑖᒃᑯᑎᒍᑦ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ 

ᖃᑦᓯᑐᕋᔭᕐᓂᖏᑦ ᑎᑭᐅᑎᔭᐅᓯᒪᔪᓐᓇᖅᑐᑦ.  

o ᐃᓚᖃᖅᑐᖅ ᖃᓄᐃᓕᐅᕆᐊᖃᖅᑐᓄᑦ ᐱᓯᒪᓂᖓ – ᐅᓇ ᐊᑐᐊᒐᖅ ᐃᓚᖃᖅᑐᖅ “ᐃᓚᑲᓐᓂᕈᑎᑦ” 

ᐹᑕᓖᖃᕐᕕᖏᓐᓂ, ᐊᒻᒪᓗ ᑎᓕᔭᐅᓯᒪᔾᔪᑖᑦ ᑎᑭᐅᑎᓯᒪᔪᓐᓇᖅᑕᖏᓐᓄᑦ ᐊᑑᑎᖃᖅᑐᓂᒃ ᐊᒻᒪᓗ 

ᓇᓗᓇᐃᑦᑎᐊᖅᓯᒪᓗᒋᑦ ᐃᒻᒥᖕᓄᑦ ᖃᓄᑦ ᐊᑕᔪᓐᓇᕐᓂᖓᑕ ᐱᓯᒪᓂᖓ. 

ᐅᓇ ᐆᒃᑑᑎᒋᓗᒍ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ  ᐊᑭᖏᑦ ᐅᑯᐊ ᐃᓚᓕᐅᑎᓯᒪᔪᑦ ᐃᓄᖕᓂᑦ 

ᓇᖕᒥᓂᕆᔭᐅᓂᖏᓐᓄᑦ ᐊᑑᑎᖏᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᓴᓇᔭᕆᐊᖃᖅᑐᓄᑦ ᐊᒥᐊᒃᑯᖃᕋᔭᖅᑐᑦ, 

ᓇᓃᓐᓂᖓ ᐊᑑᑎᔪᖅ ᐊᒻᒪᓗ ᑏᓱᕐᒧᑦ ᐊᑭᒡᓕᒋᐊᕈᑎᑦ ᐃᓚᓕᐅᑎᓯᒪᔪᑦ ᑕᐃᑲᓂ ᐅᐃᒍᖅ 1 (ᑖᒃᑯᓇᖓᑦ ᓄᓇᕗᑦ 

ᓄᒃᑭᒃᓴᐅᑏᑦ ᑯᐊᐳᕆᓴᒃᑯᑦ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑎᑦ ᑲᑎᒪᔨᑦ ᑐᓂᔭᖏᓐᓄᑦ). 

• ᒪᓕᑦᑎᐊᖅᑐᖅ ᑖᓐᓇ ᑐᒪᑐᒧᖓ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ, ᓄᓇᕗᑦ ᒐᕙᒪᒃᑯᑦ 

ᑐᓂᓯᓯᒪᔪᓐᓇᖅᑐᑦ ᐊᑭᓕᐅᑎᒃᓴᓂᒃ ᐅᒡᕙᓘᓐᓃᑦ ᐊᔭᐅᕈᑎᒃᓴᑦᑎᐊᕙᖕᓂᒃ ᐃᑲᔫᑎᓂᐊᖅᑐᓄᑦ ᐊᑭᑐᔪᓄᑦ 

ᖃᑭᓇᓱᐊᕈᑎᒃᓴᓄᑦ ᑭᓯᐊᓂᐅᔪᑦ ᓴᕿᑦᑎᓂᐊᕈᑎᒃ ᑖᒃᑯᓂᖓ ᐱᓕᕆᐊᖑᔪᒪᔪᓂᒃ 

ᐃᓱᐊ 

ᐅᑯᐊ ᓄᓇᕗᑦ ᒐᕙᒪᒃᑯᑦ ᓯᕗᓕᐅᕆᔭᕆᐊᓕᑦ ᐱᕙᓪᓕᐊᑎᑦᑎᓗᑎᒃ ᐃᑲᔪᕐᓗᒋᑦ ᖁᓪᓕᒃᑯᓄᑦ ᐊᑑᑎᖃᑦᑎᐊᕐᓂᐊᕐᒪᑦ 

ᑖᓐᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ ᐊᒻᒪᓗ ᐅᓗᕆᐊᓇᖅᑐᒦᑕᐃᓕᔾᔪᑎᒃᓴᖏᑦ ᐱᓪᓗᒍ 

ᐊᑭᖏᑦ ᐊᑭᑦᑐᕆᐊᖅᐸᓪᓕᐊᔭᑦᑐᓄᑦ. ᐊᓯᑦᔩᓐᖏᑉᐸᑕ ᑐᑭᖏᓐᓂᒃ ᒫᓐᓇᐅᔪᖅ ᐊᑐᖅᑕᐅᔪᖅ ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐊᑐᐊᒐ, ᐱᕚᓪᓕᕈᑎᒃᓴᖃᔮᓐᖏᑦᑐᑦ ᓄᓇᒥᑦ ᐆᒻᒪᖁᑎᖃᕈᑎᒃᓴᓂᒃ. 

ᖁᕕᐊᓱᑐᐃᓐᓇᖅᑐᒍᑦ ᑐᓂᓯᓯᒪᔭᕆᐊᒃᓴᖅ ᑖᒃᑯᓄᖓ ᑲᑎᒪᔨᕋᓛᖑᐃᓐᓇᖅᑐᓄᑦ ᑐᑭᓯᒃᑲᓐᓂᕈᒪᔭᖏᓐᓂᒃ, ᐊᑐᐊᒐᖅ 

ᐆᒃᑑᑎᒋᓗᒍ, ᖃᐅᔨᓴᕐᓂᖅ ᐊᒻᒪᓗ ᖃᐅᔨᓇᓱᑦᑎᐊᕐᓂᖅ ᐊᑐᓕᖁᔭᖏᑦᑎᓐᓂᒃ ᑲᔪᖏᖅᓯᑦᑎᐊᕐᓂᐊᕋᑦᑕ ᑕᑯᑎᑦᑎᓗᑕ 

ᖃᓄᖅ ᐱᐅᔪᒥᒃ - ᓴᓇᑦᑎᐊᖅᓯᒪᔪᑦ ᐊᑐᐊᒐᖅ ᐱᕚᓪᓕᕈᑕᐅᑦᑎᐊᕈᓐᓇᖅᑐᖅ ᓄᓇᒥᑦ ᐆᒻᒪᖁᑎᖃᐅᑎᒃᓴᓄᑦ ᐊᒻᒪᓗ 

ᓴᕿᑦᑎᓗᑎᒃ ᐃᖅᑲᓇᐃᔮᒃᓴᓂᒃ ᐊᒻᒪᓗ ᑮᓇᐅᔭᒃᑎᒍᑦ ᒪᒃᒪᔾᔪᑎᒃᓴᓂᒃ ᐃᓄᖕᓂᑦ-ᓯᕗᓕᐅᖅᑕᐅᔪᓂᑦ ᓄᓇᒥᑦ 

ᐆᒻᒪᖁᑎᖃᕈᑎᒃᓴᓄᑦ. ᖁᕕᐊᓱᑦᑎᐊᑐᐃᓐᓇᖅᑐᒍᑦ ᑲᔪᓯᑦᑎᐊᕐᓂᐊᕐᒪᑕ ᓴᓇᖃᑎᒌᒍᑎᒋᓂᐊᖅᑕᕗᑦ ᑭᐅᓗᒋᓪᓗ 

ᖃᓄᑐᐃᓐᓇᖅ ᐊᐱᖁᑎᒃᓴᓯ, ᐅᒡᕙᓘᓐᓃᑦ ᑐᑭᒧᐊᒃᑎᑦᑎᑲᓐᓂᕈᓐᓇᖅᑐᒍᑦ ᖃᓄᖅ ᐱᒋᐊᕋᔭᕐᒪᖔᑦᓯ ᑖᒃᑯᐊ ᐲᔭᕐᓂᐊᕐᓗᒋᑦ 

ᐃᓚᖏᑦ ᑐᓗᖅᑕᐅᑏᑦ ᐊᔪᓕᕈᑕᐅᕙᒃᑐᑦ ᓱᖏᐅᑎᓇᓱᒋᐊᒃᓴᖅ ᐱᐅᔪᒥᒃ ᐆᒻᒪᖁᑎᖃᐅᑎᒃᓴᓄᒃ ᐊᑐᐊᒐᕐᒥᒃ. 

ᐅᑯᐊ ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᑎᖁᔭᖏᑦ, ᑎᑎᕋᖅᓯᒪᑦᑎᐊᖅᑐᑦ ᑐᕌᖅᑕᕗᑦ, ᐅᖃᐅᓯᖃᖅᑐᑦ 

ᓴᓇᖃᑎᒌᑦᑎᕈᓐᓇᕐᓂᕐᒧᑦ “ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ ᐃᒻᒥᖕᓂᒃ-ᐊᐅᓚᑦᑎᔪᓐᓇᕐᓂᐊᕐᒪᑕ ᐃᓄᖁᑎᕗᑦ ᐊᒻᒪᓗ 

ᓄᓇᖁᑎᕗᑦ” ᐊᒻᒪᓗ ᓴᕿᑦᑎᓗᑕ “ᐅᕙᒍᑦ ᓇᑉᐸᖅᓯᒪᔭᕗᑦ ᐊᒻᒪᓗ ᑮᓇᐅᔭᓕᐅᕈᑎᒋᔭᕗᑦ ᐃᑲᔫᑎᒋᓇᓱᐊᖅᖢᒋᑦ ᐱᐅᔪᒥᒃ 

ᓯᕗᓂᒃᓴᖃᕐᓂᐊᕐᒪᑕ ᐃᓄᖁᑎᕗᑦ, ᓄᓇᖁᑎᕗᑦ, ᐊᒻᒪᓗ ᓄᓇᕗᑦ.” ᐅᑯᐊ ᓄᓇᕗᑦ ᒐᕙᒪᒃᑯᑦ ᑐᓂᓯᓯᒪᔭᕆᐊᓕᑦ 

ᐊᖓᔪᖅᑳᖑᓂᕐᒥᒃ ᐊᒻᒪᓗ ᑐᑭᒧᐊᒃᑎᑦᑎᓗᑎᒃ ᐱᕙᓪᓕᐊᑎᑕᐅᓂᖓᓄᑦ ᑖᓐᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ ᐊᑐᐊᒐᖅ ᐱᓯᒪᑦᑎᐊᕐᓂᐊᕐᒪᑦ ᑖᒃᑯᓂᖓ ᓯᕗᓪᓕᐅᑎᑕᖁᐅᔭᐅᔪᓂᒃ.   

ᐅᐃᒍᖅ #1  

ᓇᓗᓇᐃᕈᑎᑦ  5.1 –ᑐᒃᓯᕋᖅᑕᖓ ᓈᒻᒪᒋᔭᑎᒃ ᐆᒻᒪᖁᑎᖃᕐᑎᑦᑎᔾᔪᑎᒃᓴᓂᒃ ᓂᐅᕕᐊᕆᓂᐊᕐᓗᒍ ᐊᑭᖓ  

ᐆᒻᒪᖁᑎᒃᓴᒥᒃ ᓂᐅᕕᐅᑎᑦ ᐊᑭᖏᑦᑕ 

ᐃᓚᖏᑦ ᐊᑕᔪᑦ 

ᐊᑭᓕᐅᑎᒐᔭᒻ

ᖏᒃᑐᑦ 

($/ᑯᓗᒍᐊᑦ) 

ᓄᒃᑎᖅᑕᐅᓂᖓ 

ᐆᒻᒪᖁᑎᖃᕐᑎᑦ

ᑎᓂᕐᒧᑦ 

ᐊᑭᖏᑦᑕ 

ᐋᕿᒃᓯᒪᓂᖓᒍᑦ 

ᐆᒻᒪᖁᑎᓂᒃ 

ᓂᐅᕕᕐᓂᖅ 

ᐊᑭᖏᑦ 

($/ᑭᓗᒍᐊᑦ) 

ᐃᑲᔪᕐᓂᐊᖅ

ᑐᖅ 

ᐊᑭᓕᓐᖏᑕᐅᔪᓐᓃᕋᔭᖅᑐᑦ 

ᖁᓪᓕᖅ ᐃᑯᒪᓕᕆᕕᖓᓄ 

ᐊᐅᓚᑦᑕᕆᐊᓕᖕᓄᑦ  
$ 0.0583 60% $ 0.0350 ᖁᓪᓕᖅ 

ᖁᓪᓕᖅ ᐅᖅᓱᐊᓗᖃᕐᑎᑦᑎᓂᕐᒧᑦ  $ 0.2553 100% $ 0.2553 ᖁᓪᓕᖅ 

ᖁᓪᓕᖅ ᖃᓄᐃᓕᐅᕆᐊᖃᖅᑐᓄᑦ 

ᐃᑲᔫᑎᑦ ᐊᐅᓚᑕᐅᓂᖏᓐᓄᑦ  
$ 0.1019 60% $ 0.0612 ᖁᓪᓕᖅ 

ᖁᓪᓕᖅ ᐊᑭᑐᔪᖁᑎᖏᑦ $ 0.1734 60% $ 0.1041 ᖁᓪᓕᖅ 

ᐅᖅᓱᐊᓗᖕᒥᒃ ᐊᐅᓚᑦᑎᔾᔪᑎᑦ ᐊᒻᒪᓗ 

ᓱᕋᒐᐃᒃᐸᑦ ᓴᓇᖃᑦᑕᕆᐊᓕᖕᓄᑦ 
$ 0.0405 60% $ 0.0243 

ᓄᓇᕗᑦ 

ᒐᕙᒪ 

ᐅᖅᓱᐊᓗᒃ ᐊᑭᑐᔪᖁᖏᑦ $ 0.0094 60% $ 0.0056 
ᓄᓇᕗᑦ 

ᒐᕙᒪ 

ᐅᖅᓱᐊᓗᒃ ᐊᑕᑎᖓᓄᑦ  $ 0.0016 100% $ 0.0016 
ᓄᓇᕗᑦ 

ᒐᕙᒪ 

ᑲᑎᓪᓗᒋᑦ ᐊᑭᓕᕋᔭᓐᖏᑕᑎᑦ  $ 0.6404  $ 0.4870  

ᐃᑲᔫᑎᔪᑦ ᐃᓚᓕᐅᑎᔪᑦ 

 ᖁᑎᒃᓯᔪᓐᓇᕐᓂ

ᖓᑕ ᐃᓱᐊ 

ᐊᑦᑎᒃᓯᔪᓐᓇᕐᓂ

ᖓᑕ ᐃᓱᐊ 

 

ᐃᓄᐃᑦ ᓇᖕᒥᓂᖁᑎᒋᓂᖓ $ 0.0465 $ 0.0000 
ᓄᓇᕗᑦ 

ᒐᕙᒪ 

ᓇᓃᓐᓂᖓᓂᑦ $ 0.0627 $ 0.0000 ᖁᓪᓕᖅ 

ᓄᓇᕗᑦ ᒐᕙᒪᒃᑯᑦ ᐊᑭᒡᓕᒋᐊᕈᑎᖏᓐᓂᑦ $ 0.0330 $ 0.0330 
ᓄᓇᕗᑦ 

ᒐᕙᒪ 

ᑲᑎᓪᓗᒋᑦ ᐃᑲᔫᑎᔪᑦ ᐃᓚᖏᑦ  $ 0.1422 $ 0.0330  

ᑲᑎᓪᓗᒋᑦ ᐆᒻᒪᖁᑎᒥᒃ ᓂᐅᕕᕐᓗᓂ ᐊᑭᖓ  $0.6292 $0.5200  

ᑎᑎᕋᖅᓯᒪᔪᓂᑦ ᓇᓗᓇᐃᕈᑎᑦ 5.2 – ᓇᐃᓈᖅᓯᒪᔪᑦ ᐊᒻᒪᓗ ᐊᕕᒃᓯᒪᔪᑦ ᑮᓇᐅᔭᓕᐊᖏᓐᓄᑦ ᓂᒋᐅᑎᒃᓴᑦ ᑐᒃᓯᕋᐅᑎᑎᒍ 

ᐆᒻᒪᖁᑎᖃᕐᕕᒃᓴᓄᑦ ᓂᐅᕕᐅᑎᑦ ᐊᑭᖏᓐᓂᑦ   
ᖁᑦᑎᒃᓯᔪᓐᓇᕐᓂᖓᑕ ᐃᓱᐊ 

(100% ᐃᓄᖕᓂᑦ 

ᓇᖕᒥᓂᕆᔭᐅᔪᖅ ᐆᒻᒪᖁᑎ 

ᐊᐅᓱᐃᑦᑐᕐᒥ) - $/ᑭᓗᒍᐊᑦ 

ᐊᑦᑎᒃᓯᔪᓐᓇᕐᓂᖓᑕ ᐃᓱᐊ 

(0% ᐃᓄᖕᓂᑦ 

ᓇᖕᒥᓂᕆᔭᐅᔪᖅ ᐆᒻᒪᖁᑎ 

ᐃᖃᓗᖕᓂ) - $/ᑭᓗᒍᐊᑦ 

ᖁᓪᓕᖅ ᐃᑲᔫᑎᖓ  $ 0.5182 $ 0.4555 

ᓄᓇᕗᑦ ᒐᕙᓚᒃᑯᑦ ᐃᑲᔫᑎᖓ $ 0.1110 $ 0.0645 

ᓈᒻᒪᒃᑐᖅ ᐆᒻᒪᖁᑎᒥᒃ ᓂᐅᕕᕈᑎᑦ ᐊᑭᖓ $ 0.6292 $ 0.5200 

